
Dumonda Zogg concernent bons per futurs babs per frequentar curs per preparar la pagliola

En ils curs per preparar la pagliola survegnan futurs geniturs bleras infurmaziuns utilas davart la naschientscha, la pagliola e la
fasa suandanta. Igl é pli e pli usita, che quests curs vegnan purschids per pérs. En il rom dals curs per preparar la pagliola datti
er singuls moduls spezials per babs, che tractan lur rolla e lur dumondas. Quests moduls per babs én colliads cun custs
supplementars.

Las dunnas en speranza che frequentan in curs per preparar la pagliola en l'ospital u tar ina spendrera, survegnan 150 francs da
lur assicuranza da basa (OPM art. 14, LAMal art. 29) als custs dal curs da plirs tschients francs. Perquai che questa bunificaziun
¢ liada a las prestaziuns spezialas en cas da maternitad, n'han ils babs betg il dretg da survegnir quests daners.

La fasa da la naschientscha é il mument decisiv per furmar la relaziun tranter I'uffant ed il bab, sco er las cumpetenzas dal bab
(«Leitfaden Véter einbeziehen», Ménner.ch & MenCare 2023). L'integraziun tempriva dals babs en la gravidanza influenzescha
lur engaschament sco babs (Draper 2003) e pia er ina repartiziun pli gista da la lavur da tgira betg pajada.

La repartiziun da las rollas tenor las schlattainas e tscherts stereotips én anc adina preschents en il provediment da sanadad
perinatal ed en las instituziuns da I'uffanza tempriva. Els influenzeschan la moda e maniera, co che las instituziuns e las persunas
spezialisadas entran en contact cun ils futurs babs. En questa situaziun poi esser difficil per ils babs da sviluppar lur rolla e lur
identitad sco bab e da survegnir infurmaziuns che correspundan a lur basegns.

Perquai vali d'examinar mesiras per render pli visibel, per renconuscher e per promover I'engaschament activ dals babs en
connex cun la gravidanza, cun la pagliola e cun l'uffanza tempriva. In bon per futurs babs en il chantun Grischun en la valur da
150 francs — per frequentar in curs per preparar la pagliola en il chantun — pudess motivar d'ina vart ils babs da frequentar ils
curs e da l'autra vart ils organisaturs da curs da porscher moduls specifics per babs.

Las sutsegnadras ed ils sutsegnaders supplitgeschan la Regenza da respunder questas dumondas:

1. Co pon vegnir introducids bons per futurs babs per frequentar curs per preparar la pagliola?

2. Tge chanals da communicaziun pon vegnir nizzegiads u stgaffids per infurmar futurs geniturs davart la pussaivladad da
retrair il bon?

3. Tge ulteriuras mesiras pon vegnir prendidas per integrar meglier — ed en ina moda che reflectescha pli fitg la schlattaina —
ils babs en las instituziuns purschidras existentas en connex cun la gravidanza, la pagliola e l'uffanza tempriva, sco p.ex.:
- scolaziuns e contacts tranter persunas spezialisadas davart il tema «structuras favuraivlas per babs»;
- engaschament da cussegliaders masculins en la cussegliaziun da geniturs;
- francaziun da las structuras favuraivlas per babs en il model directiv ed en ils concepts da cussegliaziun?

4. Copon las famiglias artg en tschiel vegnir resguardadas adequatamain en connex cun ils bons?

